
SICEPHU A

Phendvula imibuto LEMIBILI kulesicephu.  Imibuto loyiphendvulako ayibe yetincwadzi letehlukene.


UMBUTO 1

Phendvula umbuto 1.1 nome umbuto 1.2

UMDLALO

TENTILE - M.S. MAGAGULA

1.1
Fundza letigatjana bese uphendvula imibuto lelandzelako:



Sigatjana A


Veli:
(Asukume ete kuTentile sacala kutfukutsela.)  YeTentile,


Tentile!  Musa kudlala ngami ngelite wena.  Unemanga!

Uyeva kutsini?  Ucala emanga.  Akusito talomlungu letintfo leti.  (Achilite Tentile, avule kakhulu iwadilobhu abukisise ekhatsi.)  Uyadlala Tentile.  Lesitjalagwayi singaba semlungu lesi nalamabhudzi?  Tentile!  Tjela mine, tabani letintfo? (Ete kuye, ambambe ngetimphahla entsanyeni.)  Khuluma tabani letintfo?




Tentile
(Sewufuna nekukhala ngenca yeluvalo.)  Ingani ngiyasho 

Ngitsi talom- (Yabhoma kakhulu imphama.  Yalandzela lenye.)

Veli:
(Ngelulaka lolukhulu.)  “Rubbish!”  Ukhuluma intfo 
lengasilo liciniso.  (Amfushele lapha embhedzeni, amwise 

phansi ngalenye imphama.)  Utawuze ungitjele lonkhe liciniso Tentile.  Ngimi lo!  Angitange sengikukhombe umbala wami mbamba.  Ungitjele kutsi ngimi lengikwente

njena, kodvwa solo kune-Nhhi! (Kubhome lenye imphama.)  Khuluma!


1.1.1
Bahlobene kanjani laba lababili labakhuluma kulesigatjana?
(1)

1.1.2
Asewuchaze kutsi yini sitjalagwayi?
(2)

1.1.3
Bhala umusho usebentise leligama lelingenhla ku 1.1.2 ukhombise kutsi 
uyalati kutsi lishoni.
(2)

1.1.4
Yini leyenta laba lababili bacabane kangaka?


1.1.5
Asewusho tibongo tabo kutsi bakabani.
(2)

1.1.6
Ngukuphi emakhaya akubo laba lababili labakulesigatjana?
(2)

1.1.7
Kwentekela kuphi lokucabana kwabo?
(2)

1.1.8
Asewubhale usho kutsi bomake walaba lababili bakabani.
(2)

1.1.9
Kantsi vele letimphahla labakhuluma ngato tabani?
(2)

1.1.10
Ucondzise kuphi Veli uma atsi “Ungitjele kutsi ngimi lengikwente njena?”
(2)

1.1.11
Kuyakujabulisa yini wena lokwenteka kulesigatjana?  Chaza kafisha wesekele 
lokushoko.
(3)

Sigatjana B


LaMatsebula:
Kahle Nkhambule, Mtilankhatsa, kutsatsa 


ngemawala.  Yekela umntfwana acabange kahle 

Msutfu.

Nkhambule:
(Eme, ababuke ngekutfukutsela.)  Usetawentani 

Tentile?  Acabange lengikushoko kuye angaveli 

akwente?  Nhhi?  Yinhlonipho lomfundzisa yona

leyo LaMatsebula?

LaMatsebula:
Cha-ke Mlandzelalanga, simo sendzaba lomtjela

sona Msutfu lokumele naye asicondzisise, angafane etsatsele etulu ngobe umendvo yintfo

lelukhuni Nkhambule, akukafanele angacondzi

kutsi wentani, funa ehluleke sekasekhatsi.

Nkhambule:
Ngimi lengibonile, lengimcabangele ngabona 

kutsi kutaba kuhle kuye angumntfwana wami.  

Akazange atikhetsele ngimkhulisa.  Konkhe bengimentela kumlungele.  Lamuhla sewutsini?  Utatikhetsela?

LaMatsebula:
Nguye Msutfu lokumele ahlale emtini abe 

nelutsandvo ngisho nobe sekumatima ekwendzeni.  Ngiyacela babe, mnike sikhashana acabange nami sengike ngihlolisane kabanti naye.  Msutfu.


1.1.12
Yini lecabanisa Tentile neyise kulesigatjana?
(2)

1.1.13
Kulesigatjana kuvele tibongo lokunanatelwa ngato sibongo sakaNkhambule.  
Tibhale tibe TINTSATFU letivela kulesigatjana.
(3)

1.1.14 Asewusho lelinye lelinemcondvo lofana newaleli ligama:

(a) ngemawala

(b) acabange

(c) lelukhuni

(d) lokumele

(e)
ngihlolisane
1x5=(5)

1.1.15 Sebentisa lamagama laku 1.1.14 wakhe imisho.


5x2=(10)

[40]

NOME


1.2
Umbhali walomdlalo shengatsi ukholwela ekutsini bantfu besifazane baphilela 
kukhulisa bantfwana basebentele ekhaya kuphela.  Bukisisa lombono 
mayelana nalabalingisi labalandzelako:
1.2.1 LaMatsebula

1.2.2 Tentile nebangani bakhe.

1.2.3 LaShongwe

1.2.4 LaNdlela.
[40]

UMBUTO 2

Phendvula umbuto 2.1 nome umbuto 2.2

TINKONDLO


EMAKHOWA 1 – J.J. THWALA


2.1
Fundza letigatjana bese uphendvula imibuto lelandzelako.


Liyahhusha

Sebuhambile basitsela

Kutakuba nemitfunti yekuphumula

Kugobhot’ emanti sinatse,

Siphindze sijabule futsi.

Tisu titawucwebetela,

Tesutse yon’ imvelo,

Lefike nekwetfwasa kwelihlobo,

Yondla lokuphila kuyo.


5

Sesitawuphindza sisuleke,

Sihlotjiswe kuchakata kwetimbali,


 Sijatjuliswe buluhlata betihlahla,

Seletfwese lihlobo.

Busika bukufa kimi,

Butinyatselo letisitfupha phasi,

Lihlobo liyimphilo kimi

Licedza bumphofu nendlala!

B.S. Khanyile
10

15

2.1.1
Chaza kutsi ashoni lamagama lalandzelako latsetfwe kuletigaba talenkondlo.

(a) basitsela

(b) kugobhote

(c) sisuleke

(d) seletfwese

(e) bumphofu
5x2=(10)

2.1.2
Yini lekatsi imjabulisa ngelihlobo umbhali walenkondlo?  Bhala kube KUNE 
lokuvela kuletindzima.

2.1.3
Khetsa MATSATFU alamagama laku 2.1.1 wakhe ngawo imisho.

      
(4)

2x3= (6)

Mdali wami

Mdali wami mangikukhumbul’ emihleni yami,

Ngingakhohlwa kutsi ngabunjwa nguwe,

Wangabela tibusis’ etikwemhlaba;

Bamb’ inhlitiyo yam’ ingabuswa ngumhlaba,

Ingatsatfwa kutilibatisa ngelite lemhlaba,

Ngob’ emhlabeni sitihambi siyendlula.

Mdali wami mangikukhumbul’ emicabangweni yami,

Lapho ngigcilatwa kubusa kwentsandvo yami,

Nalaph’ inhlitiy’ ifuna kwenelis’ umtimba wami;

Ngikhumbute kutsi ngiyinyama lelibumba

Litawuphihlika lingabongi njengetjani

Lobubuna bungabong’ ematfons’ emvula;

Mdali wami mangikhumbule wena wedvwa.

Lapho tinsimbi temasontfo tikhala tisibita,

Kepha labanye babe bagijimela lapho bangakabitwa khona,

Mine ngisite ngigijimele kuwe ngikudvumise,

Ngobe kunenjabulo lengakhulumek’ endvumisweni,

Netinsizi tam’ utesula ngikhohlwe yindvumalo.
5

10

15



Laph’ emalang’ agucuka nemimoya yelive,

Ngente ngikhumbule kuphendvukela kuwe ngithandaze;

Lapho kukhalelw’ emagug’ esimanjemanje

Ngiphuphutsekise njengemphumphutse lengaboni,

Kodvwa ngibone wena nebuhle bakho.

S.J. Ncongwane
20

2.1.4
Ngulenjani inhlitiyo lengabuswa ngumhlaba?
(2)

2.1.5
Usho kutsini umbhali wenkondlo nakatsi “Labanye babe bagijimela lapho 
bangabitwa khona”?
(2)

2.1.6
Ngutiphi kodvwa tinsimbi lakhuluma ngato emgceni 14?
(1)

2.1.7 Nguliphi lelinye lelisho umcondvo munye newalelilandzelako:

(a) Mdali

(b) wangabela

(c) kuphendvukela

(d) ngikudvumise

(e) tisibita
1x5=(5)

2.1.8 Yakha imisho ngalamagama langenhla ku 2.1.7


2x5=(10)

[40]

NOME

2.2 Fundza nati tigatjana bese uhluta lenkondlo ngalokuphelele.  Imphendvulo yakho ayitsintse nati tihlokwana letilandzelako. Imphendvulo yakho igcwale emakhasi LAMABILI.

2.2.1 Imifanekisomcondvo

2.2.2
Sakhiwo sangephandle.


Inhlekelele yaseKhingilosi

Basuk’ emakhaya banematsemba,

Basuswa kulala kwelikat’ etiko,

Behla njengenhlalayenta bashona

Phas’ ematfunjin’ emhlaba.

Behla baholwa litsemba lemihla yonkhe,

Behla bashiya tihlobo nebangani bonkhe,

Behla bashiya bantfwana nebatali babo,

Bayotfungatsa litje lemagagu.

Inhlekelele yaseKhingilosi!

Laphum’ eMphumalanga libovu tju,

Baphuma sebavunule ngetekuphepha,

Bahamba sebagcoke tigcoko tensimbi,

Bahamba bahlome ngemapiki nemafosholo!

Inhlekelele yaseKhingilosi!

Lakhuphuka lem’ etulu,

Balindvwa kodvwa bangakhuphuki,

Bashona ngephasi kwemadvwala,

Bashiy’ emagugu netinini tabo!

J.J. Ncongwane
5

10

15

[40]

UMBUTO 3

Phendvula umbuto 3.1 nome umbuto 3.2

INOVELI

HHAWU MINE NGEMNTFWANAMI – T.F. MAPHALALA.


3.1
Fundza letigatjana bese uphendvula imibuto lelandzelako.


Sigatjana A


Sengikushayile kwenele nyalo, nami bengetama kukukhombisa indlela, wena wala kungiva.  Nenyoko nangu, wetamile kanyenti

kukwekhuta, wangete wamlalela.  Namhla nje-ke fana, ngitsi tikhetsele wena, nawusafuna kuhlala ngaphansi kwaloluphahla, kukuwe kutsi wente intsandvo yami Jabulani.  Nawungakatimiseli emasango avulekile.  Mine nangingabuye ngiphakamise sandla sami nyalo ngitsi ngiyakushaya, sengingakubulala nya.  Hamba-ke.”

Waphuma umfana washiya batali bakhe bathulile batse cwaka.  Phela abengabati kutsi bumatima kangakanani buhlungu lobabusenhlitiyweni yeyise, ngesikhatsi akhuluma onkhe lamavi.  Kuye kwaba shangatsi batali bakhe abasamfuni, sebamdvubile, ngiko nje sebamcosha ekhaya.  Watsi nakangena kulaba labanye bantfwana bambuta kutsi abebitelweni.  Nabo phela bambuta nje bakhulumela phansi shengatsi bayesaba.
 

3.1.1
Asewuchaze kutsi ashoni lamagama njengobe asebente kulesigatjana 
lesingenhla.

(a) kukwekhuta

(b) ngaphansi kwaloluphahla

(c) emasango avulekile

(d) kwenele nyalo

(e) ngiphakamise sandla

(f) nangingabuye
6x1=(6)

3.1.2
Ngubani lona lokhuluma ekucaleni kwalesigatjana?
(1)

3.1.3
Lona lokhulumako uhlobene njani naJabulani?
(1)

3.1.4
Ngubani unina waJabulani?
(1)

3.1.5
Bangaki bantfwana bekhaboJabulani?  Bhala emabito abo.
(3)

3.1.6
Bhala LOKUTSATFU lokwentiwe nguJabulani lesekutfukutselise batali bakhe 
bate befika ekutsini basho lamavi lakulesigatjana.
(3)

3.1.7
“Umfundisi akamtali umfundisi”.  Afaneleka kanganani lawa mavi nawubuka 
lokwenteka kule sigatjana.
(3)

3.1.8
Ngekubona kwakho wena lakhetsa kukwenta Jabulani kulesigatjana kwamsita 
yini?  Chaza usho kutsi ukusho ngani loko.
(2)

Sigatjana B


Manje naye-ke ufuna umutsi wenhlanhla.  Utsite uya enyangeni, inyanga yatsi kufuneka sitfo sesotsamlilo.   Naye ke lomfati uyabona kutsi umutsi lonemandla ngiwo lowo, sitfo semuntfu.  Ngenca yebunzima balentfo lefunwa ngulomfati, Mwelase watsi ufuna tinkhulungwane letimbili temaLangeni, angakawusebenti nekuwusebenta lowo msebenti.  Lomfati wavele wahoshula sikhwama wawacabeka emaphepha laluhlata odvwa agcwala litafula, tinkhulungwane letimbili temaLangeni letatitawutsenga imphilo yemuntfu ngobe nje kufuneka inhlanhla  etjwaleni.  Wayitsatsa Mwelase watsi:  “Kulungile.  Ubofika lapha ngeLisontfo kusihlwa, uyawutfola umutsi wakho.  Angikholwa-ke make kutsi kudzingeke kutsi ngikutjele kutsi nangingahle ngive nje liphunganyana ngalendzaba, wena uyawuvelelwa yingoti lenkhulu.”   Bekati kahle nje lomfati kutsi lovelelwe nguleyo ngoti leyo lekukhulunywa ngayo, akaphindzi awadle lanhlavana.  Wati kahle kutsi akufuneki nakancane ahambe enta ulomemeza sidzindzi sakumantayi.

3.1.9 Ashoni lamagama lalandzelako latsetfwe kulesigatjana:

(a) sotsamlilo

(b) wahoshula

(c) wawacabeka

(d) emaphepha laluhlata

(e) liphunganyana
1x5=(5)

3.1.10  Niketa lelinye lelisho leli:

(a) uyawuvelelwa

(b) kuyakhanya

(c) enyangeni

(d) kusihlwa

(e) angikholwa-ke
1x5=(5)

3.1.11  Kusho kutsini kutsi lomake bekati kahle kutsi lovelelwe nguleyo ngoti 
akaphindzi awadle lanhlamvana?
(3)

3.1.12   Nika ligama lelehlukile leliphikisa lelilandzelako.

(a) wenhlanhla

(b) yebunzima

(c) imphilo

(d) wayitsatsa

(e) lenkhulu
1x5=(5)

3.1.13
  Msebenti muni lowentiwa nguMwelase?
(1)

3.1.14   Uhlala kuphi yena Mwelase?


(1)

[40]

NOME


3.2
Ngubani wena lomsola ngekonakala kwaJabulani kulendzaba?  Coca wesekele ngetizatfu lonato letiphuma kulendzaba.  Kucoca kwakho akube yimphendvulo legcwala emakhasi LAMABILI.
[40]

UMBUTO 4

Phendvula umbuto 4.1 nome umbuto 4.2

INDZABA LEMFISHANE


IDUBUKELE – E.T. MTHEMBU & D.B.Z. NTULI

4.1
Fundza letigatjana bese uphendvula imibuto lelandzelako.


Sigatjana A


   Wachubeka Sagila, amange abanake.  Yena ujake kukhokha lokusesifubeni sakhe, futsi sekuyamkhanyela nekutsi umsebenti uyamlahlekela.  Wachubeka:  ‘Basi lukhi, legi, lukhi smoli wani thumashi’, washo anikina nenhloko akhomba imibala yaJohn lobekafake tikhindi letimhlophe tasekhwishini.  Vele yona imilente yaJohn bekungasiyo imilente yemuntfu.  Bekanemcondvo, tintsi temetjisi, tsekwane mbamba.  Wachubeka.  ‘Smoli wani thumashi, layikhi – mesisi en geli,’ washo akhomba imilente yamesisi naNancy.  Lapho bacishe balala phasi luhleko.  Wesuka lapho wasondzela kumesisi, waphakamisa sifuba sakhe ngato totimbili tandla watsi:  ‘Mesisi lukhi mi gudi wani.’  Wesuka lapho waphakamisa imbilitjisi yakhe, lena lemhlophe phela lelibhuluko langephasi, lena lendze levimbela emakhata.

4.1.1
Chaza kutsi tishoni letigejana temagama.

(a) kukhokha lokusesifubeni

(b) bekungesiyo imilente yemuntfu

(c) bebangakanaki

(d) kumbeka emabala

(e) bacishe balala phasi luhleko
5x2=(10)

4.1.2
Ngulenjani imilente letintsi temetjiso?
(1)

4.1.3
Kwentenjani Shongwe ate avete imbilitjisi avetele bomesisi lapha?
(2)

4.1.4
Ngubani loJohn?
(1)

4.1.5
Utsintsana njani nalokwentekako yena?
(1)

4.1.6
Yini mbambambamba inkinga lemletse kulendzawo Shongwe?
(1)

4.1.7
Kwamsita yini Shongwe kutikhulumela kulendzaba?  Chaza.
(4)

Sigatjana B:


   Ngawenta lomsebenti imphilo yami yonkhe.  Ngangiphefumula

nasekushone lilanga nome nangiyohlola kutsi laba labanye basebenta njani.  Nyalo nami sengigugile sengitsandza kuphelelwa ngemandla.

   Umphatsi wami naye sewungibuka kanye abuke le khashane.

Uyatigcabha noko ngami ngobe umuva atsi:  ‘Buka zonke loyindlu mine yakhile, longadi ngalobala kalonduna yena phuma lapha Goli.”  Asho angikhomba anikine inhloko ahleka kancane.

   Lamuhla ngihleti lapha netibi lengangitetfwala ngitotilahla la.

Nami sengilahlwe kanye nato ngobe angisenamsebenti.  Lunyawo lwami selwagumuka, imikhono yami seyashumphuka, umtimba sewashwabana ucwebe tilondza.  Ngibulawa tibhobo nemahlaba imini nebusuku kute nalongivako nangikhalako.  Tibi ticitselwa etikwami; ngalelinye lilanga ngiyawushiswa kanye naletibi.  Ngubani longatihlupha ngemkhehlekhehle welibhala?


4.1.8
Acondzani lamavi njengobe asebente kulesigatjana:

(a) ngangiphefumula nasekushone lilanga

(b) sewungibuka kanye abuke le khashane.

(c) sewashwabana ugcwele tilondza.

(d) longatihlupha ngemkhehlekhehle
4x2=(8)

4.1.9
Nguliphi ligama lelisho intfo yinye nalokushiwo nguleli.

(a) umphatsi

(b) sengigugile

(c) ahleka kancane

(d) imini nebusuku

(e) uyatigcabha
5x1=(5)

4.1.10
Ekupheleni kwalesigatjana kuyacaca kutsi leli libhala.  Ngutiphi letinye tintfo 
letivela kulesigatjana letifakazela kutsi vele leli libhala akusiye umuntfu.
3x2=(6)

4.1.11
Sitsini sihloko sendzaba lokutsetfwe kuyo lesigatjana?
(1)

[40]

NOME


4.2
Endzabeni letsi Inyoni yamake, Ndlanti longuyena ahamba embili kulendzaba unenkinga.  Coca uvete inkinga lanayo usho nekutsi yini layenta kuchacha lenkinga yakhe.  Imphendvulo yakho igcwale emakhasi LAMABILI.
[40]

UMBUTO 5

Phendvula umbuto 5.1 nome umbuto 5.2

TEMDZABU

SEKUHLWILE – G.A. MALINDZISA

5.1
Fundza lesigatjana bese uphendvula imibuto lelandzelako:


Batsite bangaketeleli, labe selitselekile, kwasuka bushudvushudvu

sebabalekela etindlini.  Ngalelo langa lalwa kakhulu kabi lizimu, lidzilita

netindlu njengobe bantfu bese balati kahle kutsi lenta njani nalifuna

kubamba bantfu.  Lagwabula indlu yenkhosi, bantfwana nebafati

benkhosi baphuma njengemagundvwane akhandzaniswe esidlekeni sawo.  Lokwebantfwana kwaphuma kwamane nje kwatsi mpuluntju, ngaphasi kwalo lelizimu, lasale selibambe umfati wenkhosi lomncane, 

Inkhosi yona seyisekudzeni nenyanga yayo leyabona kahle kutsi lelizimu linemandla langakanani.  Phela lenyanga beyibuya endzaweni lete emazimu.  Indvuna lencane nayo yaphelela etandleni telizimu, kwababuhlungu kabi kukhala kwemfati wenkhosi kanye nendvuna lencane, nakuya bayawushobela ehlatsini solo bakhala sililo lesimatima, kwatiwa kahle kamhlophe kutsi angeke baphindze babonwe basaphila.

   Ngakusasa ekuseni babutsana futsi bantfu emtini wenkhosi.

5.1.1
Ungalichaza utsi liyini lizimu?
(2)

5.1.2
Sive sakulendzawo sasihlushwa ngulelizimu.  Lalentani?
(2)

5.1.3
Kwate kwaba katsatfu kwetanywa kutsi libanjwe lelizimu.  Chaza loko 
lokwakwentiwa kwetama kulibulala kute kufike mhlazana lincotjwa.
(5)

5.1.4 Achazani lamavi njengobe asebente kulesigatjana:

(a) bangaketeleli

(b) lidzilita netindlu

(c) yaphelela etandleni telizimu
3x2=(6)

5.1.5
Lalihlala kuphi lelizimu?
(2)

5.1.6
Bhala kube KUNE lokwatsi naselibulewe lelizimu kwabuyelwa nako ekhaya 
lenkhosi.
(4)

5.1.7 Bhala imphendvulo yaletiphicwaphicwano

(a) Ngikuphica ngemfati lotsi angatala amunyise nebantfwana balabanye bantfu.

(b) Ngikuphica ngendvodza legawula ehlatsini lelimnyama.

(c) Ngikuphica ngebantfu labangevani nekukhanya.

(d) Ngikuphica ngemfati logidza agidze bese utibutsa lapha elutsandzane.

(e) Ngikuphica ngesambulelo sentsaba.
5x2=(10)

5.1.8
Cedzela letaga ngekufaka emagama lashodako

(a) Lunwele …….

(b) Umjingi …….. yinhlitiyo.

(c) …….. imbiba abike libuti.

(d) Ingabe ……… nyonini.

(e) Sibambe ……….
1x5=(5)

5.1.9
Tinanatelo tiluhlobo lwetinkondlo temdzabu. Asewubhale takho tinanatelo 
tetibongo letimbili lotitsandzako.

5.1.10
Asewubhale lolunye luhlobo lwetinkondlo temdzabu lolwatiko unike nesibonelo 
salo.
(2)

(2)

NOME
[40]

5.2.1 Coca wenabe ngalokwenteka kusuka ekucaleni kuyofika elusukwini lwekugcina nakuyogecwa umhlanga.

5.2.2 Cedzela letaga ngekufaka emagama lashodako.

(a) Sitayicela ……….

(b) Inkhukhu …….. umlomo.

(c) Indvuku …….. igawulwa ………

(d) Sitja ……… asidleli.

(e) ……… ngumhlaba njengabhatata. 

5.2.3 Nika inchazelo yanati tisho.

(a) Kufaka sandla.

(b) Kugcwala tikhotsa.

(c) Kusonga tandla.

(d) Kudzilikelwa lijele.

(e) Kubeka indlebe. 
(20)

2x5=(10)

2x5=(10)

[40]

SICEPHU B

Lesicephu siphendvulwa ngabo BONKHE bafundzi.

UMBUTO 6

SIVISISO

Fundza lendzaba bese uphendvula imibuto lelandzelako.


Uma sekuyowulalwa entsambama watsi mfi lobhiya wakhe.  Awu,cha, weva asamnandzi impela engatini.  Pho libhodlela beliyini ngobe watsi asatsi ulele waphaphama selise swe enhloko sekusele yona imicabango latsi uyaphaphama wahlangana nayo.  Kwabuye kwaba ngiso sangayitolo futsi kwasa hlutfu abuka.  Kuphambana imicabango yodvwa.


Ucabanga nje yena endlini, edladleni tjwala buyabila.  Ekuseni wavukela kuhluta bona.  Phela kufuneka buphele ngaye Lesine loyo ngobe Mabuza uyeta ngeLesihlanu manje kufuneka angakhandzi ngisho liphunga labo.  Imini yekuseni ishaya bantfu sebacalile kufika batowutsenga.  Babitwa ngiyo iplasitiki lemhlophe lemiswe ekuseni.  Babodvwa labatsenga ngetitulutulu bayewunatsela emakhaya kantsi linyenti litsenga liye phansi kwesihlahla lesilapha emva kwelidladla bahlale khona banatse.  Atseleka emajaha laphuma ekuhlakuleni.  Kwaba lihhomuhhomu kaMabuza.  Buyababa yini pho loku ngumagamula agongodze.  Labanye sebacoca lokungapheli, uyabona kutsi sebuhamba nengati lotjwala.  Seyimini lenkhulu liyashisa litsi bhe.  Butselwa, butseliwe buye kanye buphele.  Nguloyo sewuhleti nalakunatsako embi kwakhe kuyacocwa.  NaLaMagagula wagcina sekahleti lapho phasi kwesihlahla wephotsa umtiya wekweluka.  Ucoca naLaZwane lowendze kaMagagula.  Yena weluka tintsambo tekufulela telutindzi.  Umetayetayele nje lokungayiphi;  umbita ngemkhula wakhe ngobe naku endza kaMagagula.

   UlaMagagula evakale asatsi:  “Awati yemkhula nginendzaba lenkhulu lapha, Simangele utetfwele njengobe umbona alapha ekhaya nje.  Inkinga yami kutsi ngitawumbikela njani uyise.  Vele ngiyabona utawungibulala ngetandla.


6.1 Chaza kutsi lamavi ngekubuka indlela lasebente ngayo kulendzaba.


6.1.1
watsi mfi

6.1.2 selise swe enhloko

6.1.3 atseleka emajaha


6.1.4
kwaba lihhomuhhomu


6.1.5
sebuhamba nengati
5x2=(10)

6.2
Kuchazani kutsi kwabuye kwaba ngiso sangayitolo?
(2)

6.3
Asewuchaze indlela yekukhangisa ngetjwala besintfu lesebente kulendzaba 
lengenhla?
(2)

6.4 Khetsa lokufanele kuba yimphendvulo kulokulandzelako:

6.4.1
Ngekubuka kwami lendzaba yenteka [emakhaya/edolobheni.]

6.4.2
Ngekwalendzaba tjwala bunatfwa [ngemadvodza odvwa/ngemadvodza 

nebafati].

6.4.3 
Bomake labaya etjwaleni [bachuba imisebenti yetandla/bachubeka 
nekucoca kuphela].

6.4.4 
Kuhlakula kulendzaba kukhomba kutsi sikhatsi semnyaka 
[sasebusika/sasehlobo].
1x4(4)

6.5
Asewunike lendzaba sihloko lesiyifanele.  
(2)

6.6
Bhala sibutsetelo salendzaba usibhale ngewakho emagama langengci 
kulangeMASHUMI LASIHLANU.
(20)

EMAMAKI ESICEPHU B:      [40]

